
1.0 PENGENALAN

Pada zaman sekarang, dalam menuju Wawasan 2020, proses pembelajaran
melalui komputer semakin diminati ramai. Oleh itu, tidak hairanlah pada masa ini banyak
kawasan pembelajaran melalui komputer dibuka bagi memenuhi kehendak manusia
dalam menuju era IT.

Sehubungan dengan itu Jkami telah mengambil peluang untuk membuka syarikat
kami iaitu Centra Islamic Illusory Studies Sdn.Bhd yang dipelopori oleh lima orang
ahli. Syarikat ini mengajar Al-Quran dan Fardhu Ain melalui proses pembelajaran
menggunakan komputer secara proses maya.

Syarikat kami menawarkan pelbagai kemudahan, perkhidmatan serta bantuan
untuk membimbing pelajar ke arah pencapaian cita-cita dan impian masa depan. Kaedah
pembelajaran menggunakan komputer secara proses maya ini juga dikenali sebagai
"Flexible Learning Programme" (FLP). Melalui kaedah pembelajaran ini, ia boleh
meningkatkan daya saing pelajar di alaf baru dan juga di dalam era IT. Kaedah ini juga
boleh menjadikan seseorang itu "Knowledge Worker" mengikut kontek Koridor Raya
Multimedia ( MSC ). Bagi mereka yang sudah bekerja, mereka boleh bekerja sambil
belajar kerana semua kegiatan akademik dan proses pembelajaran boleh disertai tanpa
menghadiri "kelas" secara fizikal. Ia juga sungguh "Flexible" kerana proses pembelajaran
boleh dijalankan di rumah, di tempat kerja ataupun pusat-pusat hiburan Siber, dan proses
pembelajaran juga boleh dilakukan pagi, petang , siang , malam dan pada bila-bila masa.

Lokasi perniagaan ini terletak di No 217 Lot 36, Seberang Jalan Putra, 05150

Alor Setar , Kedah Darul Aman. Lokasinya yang strategik membolehkan perniagaan

ini maju serta berkembang di masa akan datang. Syarikat ini dijangka akan memulakan
operasinya pada 1 Januari 2001.

Tujuan kami meneroka bidang perniagaan ini bukanlah hanya untuk
mengaut keuntungan semata-mata tetapi ia juga akan membantu masyarakat menjadi
celik IT serta memperolehi keupayaan di dalam penggunaan dan aplikasi IT melalui
proses pembelajaran berasaskan komputer. Keupayaan ini akan menyediakan masyarakat
untuk menghadapi cabaran, tidak buta Al-Quran serta merebut peluang yaﬁg terdapat di
dalam era IT di alaf baru nanti.

Kami berharap semoga dengan tertubuhnya Centra Islamic Illusory
Studies Sdn.Bhd. ini akan dapat menimbulkan minat bumiputera untuk cuba menceburi
dan bergiat aktif di dalam perniagaan ini.Semoga usaha gigih kami ini dapat memberi

manfaat kepada semua.

